
А. Темірхан  
Л.Н. Гумилев атындағы Еуразия ұлттық университеті магистранты,  

Қазақстан, Астана қ. 
 

 МЕТАФОРАНЫҢ ТІЛДЕГІ ОРНЫ МЕН МӘНІ 

 

 
Аннотация. В статье рассматриваются природа эмотивных метафор в казахском языке. Эмотивные 

метафоры играют важную роль в выражении человеческих чувств и эмоций. В исследовании подчёркивается, как 
метафоры обогащают язык, придавая ему как эмоциональное, так и художественное измерение, что особенно 
ярко проявляется в казахской устной литературе и повседневной речи. Кроме того, анализируются когнитивные 
процессы, связанные с созданием новых значений посредством метафор. 

Ключевые слова: метафора, эмоция, языковое средство, казахский язык, когнитивное исследование, 
семантика. 

 

Abstract. This article examines the nature of emotive metaphors in the Kazakh language. Emotive metaphors 

play a crucial role in expressing human feelings and emotions. The study highlights how metaphors enrich the language 

both emotionally and aesthetically, as seen in Kazakh oral literature and daily speech. Additionally, it explores the 

cognitive processes involved in creating new meanings through metaphors. 

Keywords: metaphor, emotion, linguistic tool, Kazakh language, cognitive study, semantics. 

 

Қазақ тілінің бай қазынасы оның лексикалық, синтаксистік және стилистикалық 
ерекшеліктерімен ғана шектелмей, көркемдік құралдарының сан қырлылығымен де 
ерекшеленеді. Солардың ішінде эмотивті метафоралар адамның эмоциялық жағдайын, ішкі 
сезімдерін көркем бейнелеп жеткізудің негізгі құралдарының бірі. 

Эмотивті метафоралар – адамның эмоциялық жай-күйін суреттейтін және олардың тілдік 
қолданыстағы рөлін айқындайтын маңызды элементтер. Бұл мақалада эмотивті 
метафоралардың қазақ тіліндегі қолданысы, олардың ұлттық дүниетанымдағы орны мен 
зерттеушілердің еңбектеріндегі тұжырымдары талданады.  

А.Байтұрсынұлы метафораның негізін сипаттай отырып: «Сөз көбін өз мағынасында 
жұмсамай, өзге мағынада жұмсаймыз. Арасында түк ұқсастығы жоқ екі нәрсенің ететін әсері 
бірдей болса, біріне қас ғаламды екіншісіне ауыстырып айтамыз», - деп метафораның қазақ 
тіліндегі қызметін терең ашып көрсетеді [1]. Бұл тұжырым эмотивті метафоралардың тек 
эмоцияны жеткізумен ғана шектелмей, ұлттық танымға да әсер ететінін дәлелдейді. 

Ғалым М. Балақаев метафораны заттар мен құбылыстардың ішкі-сыртқы ұқсастығы 
негізінде пайда болатын ауыспалы мағына деп түсіндіреді. Ғалымның айтуынша, «Ақ алтын» 
(мақта), «қара алтын» (көмір), «дала кемесі» (түйе) сияқты метафоралық тіркестер адамның 
бейнелі ойлау қабілетін көрсетеді [2]. Ә. Болғанбайұлы мен Ғ. Қалиұлының зерттеулері 
бойынша, метафоралар тілдің семантикалық дамуына ықпал етеді. Зерттеушілер: «Метафора 
мағына дамуына, жаңа атаулардың жасалуына іргетас болады», - деп атап өтеді [3]. Бұл 
эмотивті метафоралардың жаңа ұғымдарды атаудағы рөлін айқындайды.  

Қазақ тіліндегі эмотивті метафоралар ұлттық мәдениет пен дүниетанымның бірегей 
көрінісі болып табылады. Б. Хасанов атап өткендей: «Метафора – тіл байлығын құлпыртқан 
қат-қабат мағына туғызушы әрі терең сырлы мән беріп, сөзді астарлай қолдану тәсілі» [4]. Бұл 
пікір қазақ тіліндегі метафоралардың тек көркем әдебиетте ғана емес, күнделікті сөйлеу 
мәдениетінде де маңызды екенін дәлелдейді. Ұ.Ө. Бекназарова мен Ж.Қ. Өмірбекова 
метафораның тілді байытудағы ерекше рөлін айта келе: «Метафора тілді байытады, оған 
бұрын болмаған жаңалықтар енгізеді», - деп тұжырымдайды [5]. Бұл қазақ тіліндегі эмотивті 
метафоралардың қарым-қатынас мәдениетіндегі рөлін көрсетеді. А. Салқынбайдың пікірінше: 
«Метафора – сөздің басқа мағынада қолданылуы. Риторика мен лексикологияда метафора 
номинациялық құрал ретінде қарастырылады» [6]. Метафоралардың тек тілдік қолданыс қана 
емес, олардың атаулық (номинациялық) қызметін де көрсетеді.  

Жоғарыда келтірілген ғалымдардың пікірлері метафораның тілдегі орны мен мәнін жан-

жақты ашып көрсетеді. Зерттеушілер метафораның: 

- мағынаны ауыстыру арқылы жаңа ассоциация тудыруға; 
- сөздік қорды байытуға; 
- сөйлеу мәдениеті мен тілдің көркемдік мүмкіндіктерін арттыруға; 
- жаңа ұғымдарды атауға; 
- халықтың тұрмыс-тіршілігі мен мәдениетін танытуға қызмет ететінін көрсетеді.  
Метафора тек әдеби тәсіл ғана емес, тілдік жүйенің негізгі элементі және адамның 

танымдық әрекетінің көрінісі ретінде маңызды рөл атқарады.  
Эмотивті метафоралар қазақ тілінде адамның эмоциялық тәжірибесін жеткізудің 

маңызды құралы болып табылады. Олар тыңдаушының эмоционалдық әсерін күшейтеді, 
сөйлеушінің ойын нақтырақ және әсерлі жеткізеді. Сонымен қатар, олар адамның сезімін 
эстетикалық деңгейде көрсететін құрал ретінде көркем әдебиетте, публицистикада және 
ауызекі сөйлеуде кеңінен қолданылады. 

Қазақ тіліндегі эмотивті метафоралар – ұлттық мәдениет пен дүниетанымның айқын 
көрінісі. Олар адамның эмоциялық тәжірибесін эстетикалық тұрғыдан жеткізумен қатар, 
тілдің семантикалық және коммуникативтік қызметін байытады. 

Эмотивті метафораларды зерттеу қазақ тіл білімінің маңызды бағыттарының бірі деп 
есептейміз. Бұл зерттеу тілдің лексикалық байлығын арттырып, оны жаңа деңгейге көтеруге 
ықпал етеді. Болашақта эмотивті метафораларды корпус әдістерімен зерттеу олардың 
қолданылу аясын, жиілігін және тілдік жүйедегі рөлін нақтырақ анықтауға мүмкіндік береді. 

«ҚОРҚЫТ АТА КІТАБЫНДАҒЫ»  ҚАРЫМ-ҚАТЫНАС ЕТІСТІКТЕРІ: 
«ДИРСЕХАНҰЛЫ БҰҚАШ ТУРАЛЫ ЖЫР» 

 

 
Аннотация. В данной статье рассматривается глаголы общения в эпосе «Книга Коркута ата», в 

первом сюжете – «Сказание о сыне Дирсехана Букашжане». Глаголы общения проанализированы с точки зрения 
их роли в отражении культурных кодов, социальной структуры и морально-этических ценностей огузского 
общества. Особое внимание уделяется глаголам «дать» и «взять», которые, через свои сочетания, 
демонстрируют важные аспекты уважения к старшим, заботы о младших и других духовных традиций эпохи. 
Исследование показывает, что глаголы общения в эпосе не только передают действия, но и выступают 
носителями культурных и социальных установок. Анализ устойчивых выражений, таких как «дать имя» или 
«войти в белую юрту», помогает глубже понять мировоззрение и ритуалы огузского общества. Полученные 
результаты открывают новые перспективы для изучения лингвистических и культурных особенностей 
тюркских народов. 

Ключевые слова: «Книга Коркута ата», глаголы общения, семантическое поле глаголов, культурный 
код. 

Abstract. This article examines the communication verbs in the epic "The Book of Korkut Ata," focusing on the 

first tale, "The Story of Dirsehan's Son Bukash." The study analyzes communication verbs in terms of their role in 

